
XALQARO TIJORAT ARBITRAJIDA YURISDIKSIYA MASALASI 

 

Asadova Muhayyo 

Toshkent davlat yuridik universiteti 3-kurs talabasi 

 

Annotatsiya Bugungi globallashgan dunyoda arbitraj jarayonlari, ularga murojaat, 

ularning faoliyat ko`lami va tijorat subyektlarining tijorat arbitrajiga bo`lgan ishonchi 

ham ortib bormoqda. Ko`pchilik sudlardan ko`ra arbitrajga murojaat qilishni afzal 

bilishmoqda. Mazkur maqolada xalqaro tijorat arbitrajida yurisdiksiya masalasi 

o`rganiladi. Arbitraj nizolarni hal qilishda muhim ahamiyatga ega bo`lsada, lekin 

yurisdiksiya masalalari tomonlar o‘rtasida ziddiyatlarni keltirib chiqaradi va arbitraj 

jarayonining samaraligiga ta’sir ko‘rsatadi. Maqolada asosan, arbitraj yurisdiksiyasini 

belgilashning huquqiy asoslari, shu jumladan, Nyu-York Konvensiyasi va UNCITRAL 

namunaviy qonuni kabi xalqaro huquqiy hujjatlar tahlil qilinadi. Shuningdek, maqolada 

yurisdiksiyaning muhim tamoyillari, milliy sudlarning yurisdiksiya masalasidagi roli va 

arbitraj qarorlarini tan olish va ijro etishdagi muammolar ko‘rib chiqiladi. Xalqaro 

arbitraj amaliyoti va sud qarorlari misolida yurisdiksiya bo‘yicha yuzaga keladigan asosiy 

muammolar yoritilib, xalqaro tijorat arbitrajida samaradorlikni oshirish uchun takliflar 

beriladi. 

Kalit so`zlar: Xalqaro tijorat arbirtaji, arbitraj kelishuvi, yurisdiksiya, milliy 

yurisdiksiya, lex arbitri, arbitraj qarorlari, tan olish va ijro etish 

 

KIRISH 

    Bugungi globallashgan dunyoda xalqaro tijorat arbitraji turli mamlakatlar va 

tijorat subyektlari o‘rtasida yuzaga keladigan nizolarni hal qilishda asosiy 

mexanizmlardan biriga aylandi.Xalqaro tijorat arbitrajining foydali jihatlari juda ham 

ko`pdir7.  Arbitraj xalqaro tijorat munosabatlarida tezkor, xolis va maxfiy jarayon 

sifatida keng qo‘llaniladi. Tomonlar o‘rtasida tuzilgan shartnomalar ko‘pincha nizolarni 

milliy sudlarda emas, balki arbitraj yo‘li bilan hal qilishni nazarda tutadi. Chunki arbitraj 

taraflarga katta mustaqillik va nizolarni hal qilishda qo`llanadigan jarayon ustidan 

nazorat qilish imkonini beradi. 

 Biroq, xalqaro tijorat arbitrajida eng murakkab va bahsli masalalardan biri 

yurisdiksiya – ya’ni arbitraj sudining muayyan nizolar ustidan qaror chiqarish 

vakolatiga ega yoki emasligini belgilash masalasidir. Yurisdiksiya masalasi arbitraj 

jarayonining qonuniyligi, qarorlarning ijrosi va tomonlarning shartnoma 

majburiyatlariga rioya etishini ta’minlashda markaziy o‘rin tutadi. Arbitraj 

yurisdiksiyasi bo‘yicha xalqaro amaliyotda bir qator tamoyillar va xalqaro huquqiy 

hujjatlar, masalan, 1958-yilgi Nyu-York Konvensiyasi va UNCITRAL namunaviy qonuni 

 
7 Margaret L.Mozes. Chikago huquq maktabi Layolo universiteti. “Lesson Press” MChJ nashriyoti, 2020, 21-bet 

muhim rol o‘ynaydi. Ushbu hujjatlar xalqaro arbitrajning umumiy qoidalarini belgilab, 

milliy sudlar va arbitraj sudlari o‘rtasidagi muvozanatni saqlashga yordam beradi. 

 Ushbu maqola xalqaro tijorat arbitrajida yurisdiksiya masalasining asosiy jihatlari 

va u bilan bog‘liq muammolarni yoritishga qaratilgan. Maqolada yurisdiksiyani 

belgilash, milliy sudlarning rolini baholash, shuningdek, arbitraj qarorlarini tan olish va 

ijro etishdagi cheklovlar haqida tahliliy yondashuv taqdim etiladi. Maqsad xalqaro 

tijorat arbitrajida samaradorlikni oshirish va yurisdiksiya masalalarini yanada aniqlik 

bilan hal qilishga qaratilgan tavsiyalarni ishlab chiqishdir. 

1. Yurisdiksiya masalalari haqida umumiy tushuncha 

 Xalqaro tijorat arbitrajida yurisdiksiya tushunchasi arbitraj sudining qanday 

toifadagi ishlarni ko`rib chiqishga huquqi borligini, uning qarorlari qaysi hududlarda 

ijro etilishini anglatadi. Yurisdiksiya masalasi xalqaro tijorat arbitrajining huquqiy 

asoslari va vakolatlarini belgilab berishda asosiy o‘rin tutadi. Arbitraj yurisdiksiyasi 

tomonlar o‘rtasida tuzilgan arbitraj kelishuvi asosida aniqlanadi. Odatda arbirtraj 

kelishuvi nizo kelib chiqishidan oldin tuziladi va shartnomaning ma`lum bir bandida 

belgilab ketiladi. Ushbu harakat taraflarning o`rtalarida kelib chiqishi mumkin bo`lgan 

nizolarni arbitrajda hal etishga roziliklarini bildiradi. Lekin taraflar shartnomada nizo 

kelib chiqsa arbitrajga murajaat qilishni tanlamagan bo`lsalar, taraflar rozi bo`lsa nizo 

kelib chiqqandan keyin ham arbitraj kelishuvini tuzishlari mumkin. Xalqaro tijorat 

arbitrajida yurisdiksiya arbitraj sudining vakolati sifatida tushuniladi va u asosan 

tomonlar o‘rtasida tuzilgan arbitraj kelishuvi orqali belgilab qo‘yiladi.  

Xalqaro tijorat arbitrajining yurisdiksiyasi xalqaro konvensiyalar va namunaviy 

qonunlar orqali mustahkamlangan. Quyida arbitraj yurisdiksiyasini belgilashda xalqaro 

miqyosda qabul qilingan muhim huquqiy asoslarni ko‘rib chiqamiz: 

1958-yilgi “Chet el arbitraj qarorlarini tan olish va ijroga qaratish to`g`risidagi Nyu-

York Konvensiyasi8”:  Xalqaro tijorat arbitrajida eng muhim hujjatlardan biri sifatida 

e’tirof etilgan Nyu-York Konvensiyasi arbitraj qarorlarini tan olish va ijro etishni 

tartibga soladi. Konvensiya davlatlar tomonidan arbitraj shartnomalarini tan olish va 

ijro etish majburiyatini yuklaydi, shu orqali arbitraj yurisdiksiyasining samaradorligini 

oshiradi9.  

  UNCITRAL namunaviy qonuni10: 1985-yilda Birlashgan Millatlar Tashkilotining 

Xalqaro savdo huquqi bo‘yicha komissiyasi (UNCITRAL) tomonidan qabul qilingan 

namunaviy qonuni ko‘plab davlatlar tomonidan milliy arbitraj qonunchiligini tuzishda 

asos sifatida qabul qilingan. Namunaviy qonuni arbitraj jarayonini tartibga soladi va 

xalqaro tijorat arbitrajida umumiy qoidalarni belgilaydi, shu jumladan yurisdiksiya 

masalalarini hal qilishda xalqaro hamkorlikni kuchaytiradi. 

 
8 Chet el arbitraj qarorlarini tan olish va ijroga qaratish to`g`risidagi Nyu-York Konvensiyasi, 1958-yil 
9 Zheng Sophia Tang - Jurisdiction and Arbitration Agreements in International Commercial Law-Routledge (2014), 

240-bet 
10 UNCITRAL namunaviy qonuni, 1985-yil 

 Yurisdiksiya masalasida keyingi e`tibor beradigan holatimiz buni nizoning 

arbitrajga taaluqliligi hisoblanadi. Ko`plab yurisdiksiyalarda jinoiy ishlar, oilaviy 

masalalar va bankrotlik kabi masalalar ko`rib chiqilmaydi. Chunki agar bu masalalar 

arbirtajda ko`rilsa bu milliy qonunchilkka zid keladi. Xalqaro tijorat arbitraji ham tijorat 

bilan bo`gliq bo`lgan, sharnomadan vujudga kelgan nizolarni ko`radi. 

Arbitraj yurisdiksiyasi xalqaro tijorat arbitrajining qonuniyligini va uning 

samaradorligini ta’minlashda asosiy o‘rin tutadi. Yurisdiksiya to‘g‘ri aniqlanmasa yoki 

muammolar yuzaga kelsa, bu arbitraj jarayonining qonuniyligiga shubha uyg‘otishi 

mumkin. Ayniqsa, milliy sudlar va arbitraj sudi o‘rtasida vakolat to‘qnashuvi yuzaga 

kelganda, arbitraj qarorining tan olinishi va ijro etilishi bilan bog‘liq muammolar paydo 

bo‘lishi mumkin. Shu sababli, arbitraj yurisdiksiyasini belgilashda xalqaro miqyosda 

umumiy qoidalar va huquqiy tamoyillar ishlab chiqilgan. 

2. Yurisdiksiya masalasidagi muammolar 

Xalqaro tijorat arbitrajida yurisdiksiya masalalari murakkab bo‘lib, turli 

mamlakatlarning milliy qonunchiligi va xalqaro arbitraj amaliyotlari bilan bog‘liq 

bo‘lgan muammolarni o‘z ichiga oladi. Bu masalalar arbitraj jarayonining qonuniyligini 

ta’minlash va arbitraj qarorlarini tan olishda qiyinchiliklarni keltirib chiqaradi. Quyida 

yurisdiksiya masalasidagi asosiy muammolar va ular qanday paydo bo‘lishi haqida 

batafsil tushuncha beriladi. 

Birinchi muammo milliy sudlarning aralashuvi hisoblanadi. Ba’zi mamlakatlarda 

milliy sudlar arbitraj shartnomasining haqiqiyligini yoki arbitraj sudining 

yurisdiksiyasini o‘rganib chiqish huquqiga ega. Bu esa, arbitraj sudining mustaqilligiga 

putur yetkazishi mumkin. Natijada, milliy sudlar tomonidan arbitraj yurisdiksiyasi 

cheklanishi va arbitraj jarayoniga bevosita ta’sir ko‘rsatishi mumkin. 

Keying muammo ayrim hollarda milliy sudlar va arbitraj sudlari o‘rtasida 

yurisdiksiya bo‘yicha to‘qnashuv yuzaga keladi, ya’ni ikkala tomon ham o‘zini nizoni hal 

qilishga vakolatli deb hisoblaydi. Bu holatda milliy sudlar arbitraj sudining qaroriga 

aralashib, arbitraj jarayonini sekinlashtirishi yoki unga ta’sir ko‘rsatishi mumkin. 

3.Lex arbitri. Arbirtaj yurisdiksiyasining milliy yurisdiksiya bilan aloqasi 

Xalqaro tijorat arbitrajida arbitraj yurisdiksiyasi va milliy yurisdiksiya o`rtasidagi 

munosabat eng muhim va murakkab masalalardan biri hisoblanadi. Arbitrajning 

mustaqilligi milliy sudlar tomonidan ko`rib chiqiladigan masalalardan ajratib qo`yilgan 

bo`lsada, arbitraj jarayonida milliy yurisdiksiyaning ta`siri muqarrar bo`lib qoladi. Bu 

jarayonda ayniqsa, lex artbitri muhim o`rin tutadi.  

“Betaraf” yurisdiksiyada bo`lish mnaqsadida, taraflar arbitraj amalga oshiriladigan 

joy sifatida, ikkala tarafning ham faoliyati joylashmagan davlatni tanlashga intilishadi11. 

Arbitrajning yurisdiksiyasi milliy yurisdiksiya bilan chambarchas bog`liq bo`lib, 

ko`pincha arbitrajning o`tkazilish joyi tanlangan davlat qonunchiligiga tayanadi.Ushbu 

davlat qonuni lex arbitri deb ataladi va arbitraj jarayonining tashkil etilishi, amalga 

 
11 Margaret L.Mozes. Chikago huquq maktabi Layolo universiteti. “Lesson Press” MChJ nashriyoti, 2020, 77-bet 



Международный научный журнал                                                                        № 19 (100), часть1 
«Научный Фокус»                                                                                                                 Ноября, 2024 

241 
 
 

oshirilishi va qonuniyligi ustidan nazoratni amalga oshiradi12. Ya`ni arbitraj jaronini 

tartibga soladigan huquq, protsessual huquq lex arbitri deb ataladi. Lex arbitri arbitraj 

jarayoning tartib-qoidalarini belgilash, arbitrlarning qanday tayinlanishi va ularning 

vakolatini belgilaydi. Lex arbitriga misol sifatida Singapurni oladigan bo`lsak, agar 

arbitraj joyi sifatida Singapur tanlangan bo`lsa, uning arbitraj qoidalari, ya`ni “Singapur 

arbitratsiya qonuni” ( SAA) qo`llanadi13. Ko`pchilik davlatlarda arbitraj jarayoni, asosiy 

qoidalarini belgilaydigan qonunlar bor. Masalan, Buyuk Britaniya arbitraj qonuni 

(Arbitration Act,1996)14 mavjud bo`lib unda milliy sudlar va arbitraj o`rtasidagi 

munosabatlarni belgilaydigan zamonaviy huquqiy hujjat hisoblanadi. Shvetsariyada 

ham Xalqaro xususiy huquq qonuni (Sviss Private International Law Act)15  mavjud 

bo`lib arbitraj jarayonini boshqarishda asos hisoblanadi.  

 Arbitraj yurisdiksiyasi va milliy yurisdiksiya o`rtasidagi munosabatda 

muvozanatni saqlash xalqaro tijorat nizolarini samarali hal qilish uchun muhimdir. Lex 

arbitri shu muvozanatni tartibga soluvchi asosiy mexanizm hisoblanadi. U arbitraj 

sudlariga mustaqillikni ta`minlagan holda, milliy yurisdiksiyaga zarur darajada nazorat 

huquqini beradi. Shu sababli, lex arbitri xalqaro tijorat arbitrajining qonuniyligi va 

samaradorligi uchun muhim rol o`ynaydi. 

4.Arbitraj yurisdiksiyasini tan olish va ijro etishdagi amaliy qiyinchiliklar 

Arbitraj yurisdiksiyasini tan olish va ijro etishda xalqaro amaliyotda bir qator 

muammolar yuzaga keladi. Ayrim hollarda davlatlar o‘z milliy manfaatlarini himoya 

qilish maqsadida arbitraj qarorlarini tan olishdan bosh tortadi. Bu jarayonda quyidagi 

omillar muhim rol o‘ynaydi.        Birinchidan, ba’zi mamlakatlarda xalqaro arbitraj 

qarorlari davlat siyosatiga zid deb topilishi mumkin. Masalan, iqtisodiy yoki ijtimoiy 

xavfsizlikka tahdid sifatida qaralgan nizolar bo‘yicha qarorlar milliy manfaatlarga zid 

deb topilib, ijro etilmaydi.  

Ikkinchidan, ba`zi davlatlar milliy qonunchilikka ko‘ra, xorijiy arbitraj qarorlarini 

ijro etishga oid cheklovlar mavjud. Masalan, jamoat tartibiga zid kelgan qarorlar 

ko‘pincha ijro etilmaydi. Bu milliy qonunchilikning arbitraj jarayoniga ta’sir qilishiga 

misol bo‘la oladi. 

Ko`pchilik muammolar arbitraj shartnomasining haqiqiyligi bilan bo`gliq bo`ladi. 

Ba`zan taraflar o`rtasida tuzilgan arbitraj shartnomasi haqiqiy emas deb topilishi 

mumikin. Bunga sabab sifatida taraflar roziligi yetishmasligi, shartnomaning milliy 

qonunlarga zidligi bo`lishi mumkin. 

 Yana bitta qiyinchiliklardan biri bu ijro etishdagi hududiy cheklovlar hisoblanadi. 

Ya`ni arbitraj qarorini bajarishi kerak bo`lgan davlat Nyu York konvensiyasiga yoki 

boshqa xalqaro arbitraj shartnomalariga a`zo bo`lmagan bo`lsa, qaror ijrosi muammoli 

bo`lishi mumkin. 

 
12 https://www.transnationalmatters.com/what-is-lex-arbitri-in-international-arbitration/  
13 https://viamediationcentre.org/readnews/MTMwMA==/LEX-ARBITRI-IN-INTERNATIONAL-ARBITRATION  
14 https://lawcom.gov.uk/project/review-of-the-arbitration-act-1996/  
15https://www.swissarbitration.org/swiss-arbitration/swiss-arbitration-laws/   

https://www.transnationalmatters.com/what-is-lex-arbitri-in-international-arbitration/
https://viamediationcentre.org/readnews/MTMwMA==/LEX-ARBITRI-IN-INTERNATIONAL-ARBITRATION
https://lawcom.gov.uk/project/review-of-the-arbitration-act-1996/
https://www.swissarbitration.org/swiss-arbitration/swiss-arbitration-laws/

  Keyingi muammo, arbitraj yurisdiksiyasiga nisbatan e`tirozlar bo`lishi mumkin. 

Masalan, tomonlardan biri arbitraj sudining yurisdiksiyani noto`g`ri belgilaganligini 

da`vo qilishi mumkin. Bu vaziyatda lex arbitri bilan bog`liq muammolar chiqishi 

mumkin. Masalan, arbitraj qarorining  o`tkazilgan davlat qonunlari (lex arbitri) 

talablariga mos kelmasligi mumkin. Buning natijasida arbitraj qarorining haqiqiy emas 

deb topilishiga olib kelishi mumkin. 

5. Amaliy misollar va sud qarorlari 

  Xalqaro tijorat arbitrajida yurisdiksiya masalasida yuzaga keladigan 

muammolarni chuqurroq anglash uchun ba’zi real amaliy misollar va sud qarorlarini 

ko‘rib chiqsak maqsadga muvofiq bo`ladi. Quyida yurisdiksiya bo‘yicha to‘qnashuvlar va 

arbitraj qarorlarini milliy sudlar tomonidan tan olish va ijro etishdagi qiyinchiliklarga 

oid mashhur misollar va qarorlar tahlil qilinadi. 

1. Fiona Trust & Holding Corporation v.Privalov ishi (Buyuk Britaniya, 2007-

yil) 

 Bu ish xalqaro tijorat arbitrajidagi eng muhim masalalardan biri — arbitraj 

shartnomasining talqini va arbitraj sudining yurisdiksiyasi masalasini yoritib beradi. 

Fiona Trust kompaniyasi va javobgarlar o‘rtasida tuzilgan charterpartiya (dengiz 

tashuvi shartnomasi) arbitraj shartnomasini o‘z ichiga olgan. Keyinchalik Fiona Trust 

javobgarlarni firibgarlikda ayblab, London oliy sudiga murojaat qildi. Javobgarlar ushbu 

nizoni arbitraj orqali hal qilishni talab qilib, arbitraj shartnomasiga tayanishdi. Fiona 

Trust esa firibgarlik sababli arbitraj shartnomasini haqiqiy emas, deb e’lon qilishni 

so‘radi. Fiona Trust arbitraj shartnomasini bekor qilishni talab qilib, asosiy shartnoma 

firibgarlik yo‘li bilan tuzilgan bo‘lsa, arbitraj shartnomasi ham haqiqiy emas, deb 

hisoblash kerakligini bildirdi. 

Shundan keyin Buyuk Britaniya Oliy Sudi quyidagicha xulosa qildi: 

Arbitraj shartnomasini firibgarlik sababli haqiqiy emas deb topish faqatgina aniq 

va ishonchli dalillar asosida amalga oshirilishi mumkin. Arbitraj shartnomalari mustaqil 

hisoblanadi, shuning uchun asosiy shartnoma firibgarlik sababli bekor qilingan taqdirda 

ham, arbitraj shartnomasi haqiqiy bo‘lib qoladi. 

Bu ishdan quyidagi asosiy olinadigan foydalardan biri bu separability tamoyilining 

mustahkamlanishi hisoblanadi. Bu tamoyilga ko‘ra, arbitraj shartnomasi asosiy 

shartnomadan mustaqil hisoblanadi. Shu sababli, asosiy shartnomaga oid muammolar 

arbitraj shartnomasiga ta’sir qilmaydi. Fiona Trust ishi xalqaro tijorat arbitrajida 

yurisdiksiya masalalarini hal qilishda muhim rol o‘ynaydi va aitraj shartnomalari bilan 

bog‘liq nizolarni samarali hal qilish uchun asosiy yo‘nalishni belgilab berdi. 

2. Dallah Real Estate and Tourism Holding Co. v. Pakistan (2010) 

 Bu ish xalqaro tijorat arbitrajida arbitraj shartnomasining haqiqiyligi va arbitraj 

sudining yurisdiksiyasini tan olish masalalarini yoritadi. Buyuk Britaniya Oliy Sudi 

tomonidan ko‘rib chiqilgan ushbu ish milliy sudlar va arbitraj sudlari o‘rtasidagi 

munosabatlar nuqtai nazaridan muhim hisoblanadi. 

Bu ishning mazmuni quyidagicha:  

 Dallah kompaniyasi va Pokiston Islom Respublikasi o‘rtasida hajga keluvchilar 

uchun turar joy inshootlarini moliyalashtirish va qurish bo‘yicha shartnoma tuzilgan. 

Ushbu shartnoma asosida nizolarni arbitraj orqali hal qilishga kelishilgan. Keyinchalik 

Dallah arbitraj sudiga murojaat qilganida, Pokiston ushbu nizoni arbitraj yurisdiksiyasi 

doirasiga kiritishdan bosh tortdi va arbitraj shartnomasini haqiqiy emas, deb da’vo qildi. 

Pokiston o‘zining ushbu shartnoma bo‘yicha bevosita tomon emasligini ta’kidladi, 

chunki shartnoma davlat tashkiloti orqali tuzilgan edi. Dallah esa arbitraj 

shartnomasining amal qilishini va Pokiston hukumati ham ushbu nizoda javobgar 

ekanini ta’kidladi. 

 Xalqaro arbitraj sudi (ICC arbitraj sudi) Dallahning foydasiga qaror chiqardi va 

Pokistonni kompensatsiya to‘lashga majbur qildi. Dallah Londonda arbitraj qarorini tan 

olish va ijro etishni so‘radi. Pokiston bu qarorni tan olishga qarshi chiqdi va 

shartnomadagi arbitraj izohini haqiqiy emas, deb e’lon qilishni talab qildi. 

Sud arbitraj qarorini ijro etish masalasida Nyu-York Konvensiyasining V(1)(a) 

moddasiga tayanib, arbitraj shartnomasining haqiqiy emasligini asos sifatida ko‘rsatdi. 

Buyuk Britaniya Oliy Sudi quyidagi asoslarda arbitraj qarorini ijro etishni rad etdi: 

Sudning fikricha, Pokiston bevosita arbitraj shartnomasining ishtirokchisi 

bo‘lmagan, chunki ushbu shartnoma faqat Dallah va davlat tashkiloti o‘rtasida 

imzolangan. Sud arbitraj shartnomasini haqiqiy deb hisoblash uchun yetarlicha dalillar 

yo‘qligini qayd etdi. 

 Dallah Real Estate v. Pakistan ishi xalqaro tijorat arbitrajida davlatlar va xususiy 

kompaniyalar o‘rtasidagi nizolarda yuzaga keladigan murakkabliklarni namoyon qiladi. 

 Ushbu amaliy misollar va sud qarorlari xalqaro tijorat arbitrajida yurisdiksiya 

masalalarining qanchalik murakkab va turli qirralardan iborat ekanligini yaqqol 

namoyon etadi. Arbitraj jarayonida milliy sudlarning rolini belgilash va arbitraj 

qarorlarini tan olish va ijro etishdagi  muammolarni hal etish xalqaro tijorat 

arbitrajining samaradorligi uchun muhim hisoblanadi. 

5. Xulosa 

    Xalqaro tijorat arbitrajida yurisdiksiya masalalari, asosan, arbitraj sudlarining 

o‘z vakolatini belgilashi, milliy sudlar bilan aloqasi va qarorlarni tan olish va ijro etish 

bilan bog‘liq muammolar atrofida shakllanadi. Ushbu maqolada arbitraj 

shartnomalarining haqiqiyligi, arbitraj sudining yurisdiksiyasi, shuningdek, milliy va 

xalqaro sudlar o‘rtasidagi munosabatlar hamda bu jarayonlar bilan bog‘liq huquqiy 

muammolar yoritildi. 

Yurisdiksiya masalalari arbitraj jarayonining boshida hal qilinishi kerak bo‘lgan 

asosiy masalalardan biri bo‘lib, bu masalalar taraflar o‘rtasidagi kelishuvlarga va 

mavjud xalqaro konvensiyalarga tayanadi.  

 Arbitrajning mustaqilligi va samaradorligini ta’minlash uchun milliy sudlar va 

arbitraj sudlari o‘rtasidagi chegaralarni aniq belgilash, davlatlar o‘rtasida 

konvensiyalarga asoslangan hamkorlikni rivojlantirish zarur hisoblanadi. Xalqaro 

tijorat arbitrajida yurisdiksiya masalasi juda muhim va murakkab masala bo‘lib, uning 

hal qilinishi xalqaro arbitraj sudiga nisbatan insonlarning ishonchini ta’minlashda 

muhim rol o‘ynaydi. 

